
rug Božijeg 
Poslanika (ashab) je 
svaki onaj koji je sreo 

Vjerovjesnika, sallallahu 
alejhi ve sellem, povjerovao 
u njega i umro kao musliman. 
Mnogi Kur'anski ajeti i 
vjerodostojni Poslanikovi, 
sallallahu alejhi ve 
sellem, hadisi, ukazuju na 
vrijednost njegovih drugova, 
obaveznost njihovog 
poštivanja i zabranjenost 
njihovog vrijeđanja. 
Uzvišeni Allah je rekao za 
ashabe da su najbolji narod, 
odabrana zajednica, da je 
zadovoljan sa njima, a sa 
kime Allah bude zadovoljan, 
to mu osigurava predivnu 
završnicu, jer se Allah više 
neće na njega rasrditi, 
jer On poznaje nepoznato, 
budućnost, zna sa kime će 
biti zadovoljan, a Allah 
Svoje obećanje nikad ne 
krši. 
Rekao je Uzvišeni Allah : 
"Vi ste najbolji narod koji se 
ikada pojavio." (Alu Imran, 
ll O) I kaze: "Tako smo vas 
učinili zajednicom sredine."( 
El-Bekara, 143) i :"Allah je 
zadovoljan onim vjernicima 
koji su ti se pod drvetom na 
vjernost zakleli. On je znao 

šta je u srcima njihovim, 
pa je spustio smiraj na njih, 
i nagradit će ih skorom 
pobjedom."( Feth 18) I kaze: 
"Allah je zadovoljan prvim 
muslimanima, muhadžirima 
i ensarijama, i svima onima 
koji ih slijede dobra djela 
čineći. A i oni su zadovoljni 
Njime. Za njih je On 
pripremio džennetske bašče 
kroz koje će rijeke teći, i oni 
će vječno i zauvijek u njima 
boraviti. To je veliki uspjeh." 
( Tevbe ,100.) 
Takoder Uzvišeni se 
obratio Svome Poslaniku: 
" O Vjerovjesniče, Allah je 
dovoljan tebi i vjernicima 
koji te slijede."( El-Enfal64.) 
I pohvalio je sve ashabe, 
muhadžire i ensarije: 
"Muhammed je Allahov 
poslanik, a njegovi 
sljedbenici su strogi prema 
nevjernicima, a samilosni 
među sobom; vidiš ih kako se 
klanjaju i licem na tle padaju 
želeći Allahovu nagradu 
zadovoljstvo - na licima su 
im znaci, tragovi od padanja 
licem na tle. Tako su opisani 
u Tevratu. A u Indžilu: oni su 
kao biljka kad izdanak svoj 
izbaci pa ga onda učvrsti, i on 
ojača, i ispravi se na svojoj 

stabljici izazivajući divljenje sijača - da 
bi On s vjernicima najedio nevjernike. A 
onima koji vjeruju i dobra djela čine Allah 
obećava oprost i nagradu veliku." ( Feth 
, 29) I kaze : "Kad su nevjernici punili 
svoja srca žarom, žarom paganskim, Allah 
je spustio smirenost Svoju na Poslanika 
Svoga i na vjernike i obavezao ih da 
ispunjavaju ono zbog čega će postati pravi 
vjernici- a oni i j esu najpreči i najdostojniji 
za to- a Allah sve zna." ( Feth , 26) I kaze: 
"Oni koji vjeruju i isele se, i bore se na 
Allahovom putu, i oni koji daju sklonište 
i pomažu - oni su, zbilja, pravi vjernici ­
njih čeka oprost i obilje plemenito." ( Enfal 
, 74) I kaze: "I siromašnim muhadžirirna 
koji su iz rodnog kraja svoga protjerani i 
imovine svoje lišeni, koji žele od Allaha 
dobro i zadovoljstvo steći, i Allaha i 
Poslanika Njegova pomognu, to su, zaista, 
pravi vjernici i onima koji su Međinu za 
življenje izabrali i domom prave vjere još 
prije njih je učinili; oni vole one koji im 
se doseljavaju i u grudima svojim nikakvu 
tegobu, zato što im se daje, ne osjećaju, 
i više vole njima nego sebi, mada im je i 
samima potrebno. A oni koji se uščuvaju 
lakomosti, oni će, sigurno, uspjeti." 
( Hašr 89-) I kaze: "Allah je oprostio 
Vjerovjesniku, i muhadžirirna i ensarijama, 
koji su ga u teškom času slijedili, u vrijeme 
kada se srca nekih od njih zamalo nisu 
pokolebala; On je poslije i njima oprostio, 
jer je On prema njima blag i milostiv." ( 
Tevba, 117.) 
Isto tako Allahov Poslanik, sallallahu 
alejhi ve sellem, nam je zabranio da ih 
vrijeđamo : "Ne vrijeđajte moje ashabe! 
Ne vrijeđaite moje ashabe, jer tako mi 
Onoga u Cijoj je ruci moja duša, kada 
bi neko od vas podijelio zlata koliko 
brdo Uhud, ne bi dostigao njihov pregršt ili 
šaku." (Muslim) i kaze, sallallahu alejhi we 
sellem: "Ko vrijeđa (psuje) moje drugove 
neka je na njega Allahovo proklestvo, 
proklestvo meleka i svih ljudi! " ( Hadis 
je hasen). 
Rekao je Abdullah ibn Omer, neka je 

Allah sa njime zadovoljan: Ne vrijeđajte 
(ne psujte) drugove Muhammeda, alejhi 
selam, zaista je njihovo djelo jedan sat 
bolje od djela cijeloga života jednoga od 
vas». (Hadis je hasen) 
Također je rekao da su najbolja generacija 
ljudi: " Najbolja generacija jeste moja 
generacija, a potom generacija poslije 
njih ..." ( Buhari). I nagovjetio je da će 
se njegov umet podijeliti na sedamdeset i 
tri skupine i da će sve u vatru osim jedne 
i pojasnio je da je ta jedna skupina: "Ono 
na čemu sam ja i moji drugovi - ashabi." ( 
Hadis je hasen) 
Rekao je Poslanik, sallallahu alejhi ve 
sellem, pojašnjavajući vrijednost svojih 
drugova: "Doći će vrijeme ljudima u 
kojem će se boriti pojedine grupe ljudi i 
reći će : «Da li ima među vama neko ko 
je Poslanikov drug ? Reći će : "Da", pa će 
osvojiti. Potom će doći vrijeme ljudima u 
kojem će se boriti pojedine grupe ljudi i 
reći će : "Da li irna među vama Poslanikov 
drug ?" Reći će : "Da". Pa će osvojiti. 
Potom će doći vrijeme ljudima u kojem će 
se boriti pojedine grupe ljudi i reći će : "Da 
li ima među vama Poslanikov drug ? Reći 
će: "Da". Pa će osvojiti." (Buhari) I kaze: 
"Zvijezde su sigurnost za nebesa i kada 
nestanu dođe nebesima ono sa čime im se 
prijeti, ja sam sigurnost mojim drugovima 
i kada otiđem doći će im ono sa čime im se 
prijeti, moji drugovi su sigurnost mome 
umetu i kada otiđu doći će im ono sa čime 
im se prijeti" (Muslim) 

